








































Akissuteqaat: 
Apeqquteqaat tamanna kingusinnerusukkut aatsaat 
akissuteqarfigineqarsinnaavoq. 

Apeqqut 7: 
Sulisitsisumik aki/erneqartunik soraarnerussutisianik pissarsisoqarnerani 
nammineq soraarnerussutisiassanut ileqqaarutinut akiliisoqannginnissaata 
qulakkeerneqarnissaa ataatsimiititaliamit kissaatigineqarpoq. Pisuni qanoq ittuni 
ullumikkut taamaattoqartarpa? 

Akissuteqaat: 
Apeqquteqaat ajoraluartumik ersarinngilaq, taamaammat Naalakkersuisut 
apeqqut pillugu nalornissuteqarput. Kisianni paasisimaffigineqarpoq, 
ataatsimiititaliap kissaatigigaa ilisimatinneqassallutik, Naalakkersuisut 
innuttaasut sinnerlugit qanoq SISA-mut akiliisarnersut, innuttaasup 
nammineerluni inatsimmi allassimasoq naligititaq aningaasarsiami ilaanit 
soraarnerussutisiassanik ileqqaarivimmut akuerisamut akilertarsimappagu. 

SISA suliassanngortitinerup kingorna isumagisaraa innuttaasut, narnmineq 
soraarnerussutisiassanik ileqqaarinermut anguniagaqanngitsut, imaluunniit 
nammineq soraamerussutisiassaminnut ukiumi soraamerussuteqarfiusumi 
akiliinikissimasut inatsit malillugu soraarnerussutisiassanik ileqqaarineq 
aqussallugu. 

Naalakkersuisut uppernarsarsinnaavaat SISA-mut innuttaasunut akiliinerit 
ingerlanneqassanngitsut, taakku inatsimmit piumasaqaatit malillugit 
ileqqaaringermut pisariaqartumtit malinnaasimammata. Pingaarnertut inatsisip 
atuuffiani ukiumi siullermi pisoqarsimavoq, innuttaasut, ileqqaarinissamut 
piumasaqaatinik atuutsitsisimasut, misiginikuusimagaat pigisat 
uninngatinneqarsimasut SISA-mi ileqqaarinissaq tunuliaqutaralugu. Taamak 
pisoqarsimaneranut nalinginnaasumik eqqartomeqarput, innuttaasunut 
ileqqaarinermut piumasaqaatinut takussutissiat pisariaqartut 
nassiunneqarsimannginnerat imaluunniit Akileraartamermut aqutsisoqarfimmi 
inuup kukkussutaanik peqquteqartut. Suliat taakku annertuumik ilaat kisianni 
Akileraartamermut pisortaqarfimmit naammassineqarsimapput ukioq 2022-mi 
akiliutaasimasut utertinnerisigut. Utertitsilluni akiliinerit 2022-mi 
aningaasaqarnikkut inatsirnmi oqaaseqaatinit tunngaveqarsimapput. 

Apeqqut 8: 
Soraarnerussutisiaqalernissamut aaqqissuussinermut peqataasussaatitaanermik 
atuutilersitsinermi misilittakkat "pitsaanerpaajunngitsut" Naalakkersuisut 
paasissutissiissutigaat. Tamanna tunngavigalugu atuutilersitsinerup, 
ineriartortitsinerup piviusunngortitsinerullu iluatsi.ffiunngitsup qanoq nukissanik 
atui.ffiutigisimanera paasissutissiissutigineqassasoq ataatsimiititaliamit 
kissaatigineqa,poq. Apeqqummut tunngaviuvoq nalinginnaasumik nassuiaatini 
paasissutissiissutigineqarmat IT-mi nalunaarsuif.fiup ineriartortinnerata kingusi­
naarluni aallartinneqarnera, suliassamik naammanngitsumik ilisimasaqarneq 
paatsuuinerillu aammalu sulisussat naammattumik piginnaasallit 
pissarsiariniarneqarnerisa ajornakusoorsimanera. 

Akissuteqaat: 
Apeqquteqaat tamanna aatsaat kingusinnerusukkut 
akissuteqaateq arfigineq arsunnaa voq. 

Apeqq11t 9: 
Siunnersuummut nalinginnaasumik nassuiaatini aamma 
paasissutissiissutigineqarpoq ilaatigut IT-mi unammilligassat aammalu 
pisariaqartunik piginnaasallit amigaataanerat pissutigalugit 
soraarnerussutisiaqalernissamut aaqqissuussinermut peqataasussaatitaaneq 
pillugu Inatsisartut inatsisaannik pitsaasumik allaffissornikkut aqutsinissap 
qulakkeerneqarnissaa ilimagineqartumit ajornakusoornerusimasoq. 
Soraarnerussutisiaqalernissamut aaqqissuussinermut peqataasussaatitaanerup 
attatiinnarneqarnissaa allaffissornikkut nukissanillu allanik sunik 
pisariaqartitsiviunersoq paasissutissiissutigineqassasoq ataatsimiititaliamit 
kissaatigineqarpoq. 

Akissuteqaat: 
Apeqquteqaat 4-mut akissuteqaatit innersuussutigineqarput, peqqutigalugu 
nassuiaatit piviusumik passussat inunnik teknikikkullu isumalluutitut 
p isariaqarti tat aq utsinermi kukkuneqanngill uinnamissaannut tunngatill ugit 
imaluunniit inatsisinik nutaanik allanik pilersitsisoqarsinnaanera qulamarmat. 
Pitsaanerpaatut apeqquteqaarnmut akissuteqaateqarnissamut killiliussap iluani 
akissuteqaataasinnaasoq aamma suliarineqarsinnaanngilaq. Kisianni 
N aalakkersuisut paasisimasaqarfigaat, maannakkumut isumalluutit aamma 
massakkut piffissami misilittakkanit pissarsiat tamakkiisumik 
soraamerussutisiaqalemissamut aaqqissuussaq akisussaassusilimmik 
ingerlanneqarsinnaasoq. Naalakkersuisut tassunga atatillugu immikkut 
nalunaarsukkanut innersuussipput, ataatsimiititaliap siomatigut tigusimasaanut, 
taakkunani ersipput Aningaasaqarnermut naalakkersuisoqarfimmut inatsimmik 
aqutsinermut naammagittaalliutitut tigusimasaasa amerlassusaat ukiuni 
kingullemi appariartorsimasut, assinganik paasissutissiissutigineqarsinnaavoq 
inatsimmik eqqortumik ingerlatsinermik qulakkeerinnittussaq IT­
aaqqissuussanik annertuumik ineriartortitsineq pitsanngoriaataasimasoq. 

Akileraartarnermut Aqutsisoqarfiup sulisitsisut allannguutit piffissap 
ingerlanerani aatsaat atulertarmagit, aamma ukiut arlallit qaangiukkaangata 
aatsaat paasissutissat il.il. naammaginartumik pitsaassuseqalertarmata 
tatiginaitumik atorneqarsinnaanngorlutik aamma misilittagarivaa. 

Apeqqut JO: 
Jluatsilluartumik atuutilersitsinissamut paasisitsiniaanermik sukumiisumik 
ingerlatsinissaq assut pingaaruteqartoq Naalakkersuisut naliliipput. 
Soraarnerussutissiaqalernissamut nammineq ileqqaaruteqarnissamut 
kajumilersitsiniarluni paasisitsiniaanermik ingerlatsineq qanoq akeqassanersoq 
paasissutissiissutigineqassasoq ataatsimiititaliamit kissaatigineqarpoq. Kiisalu 
nammineq soraarnerussutisiassanut ileqqaarutissanik pilersitsinerup 
innuttaasunut tamatuma unammillernartoqarneranik misigisaqartunut qanoq 

ajornannginnerulersinneqarsinnaanera pillugu Naalakkersuisut 
saqqummiussinissaat ataatsimiititaliamit kissaatigineqarpoq. 

Akissuteqaat: 
Apeqquteqaammut akissuteqarnissamut piffissarititap iluani 
paasissutissiinissamut nittarsaassinernut taamaattunut piviusumik 
aningaasaliissusiinissaq periarfissaasimanngilaq akissutissaqaateqarfigissallugu. 
Paasissutissiilluni nittarsaassineq TV-kkut KNR-imi ilaqartariaqassaaq aamma 
annerusumik sulisitsisunut namminersorlutillu inuussutissarsiortunut 
naleqqussakk.amik suliniutaasariaqassalluni . Iluaqutaasumik tamanna ass. 
digitalimik allakk.anik aamma MIT-ID-mik il. il. atuinerup pitsaasortaanik 
paasissutissiinermut suliat ataqatigiissaarneqarsinnaapput. Siornatigut 
paasissutissiissutitut nittartakkanit misilittakk.anit tunngavillit taamaattut 1-2 
mio. kr.-it nalinginut ingerlanneqarsinnaassajunnarsipput apeqqutaalluni 
nittarsaassinerup ingerlanneqarnerata sivisussusaa. 

Tunngavitsigut nunatsinni soraarnerussutisiaqalemissamut aaqqissuussarnut 
pilersitsinissamik ikiortinnissaq bankit marlunnut taakk.ununnga saaffiginninneq 
kisimi piumasaqaataavoq. Tamanna qanoq innuttaasunut pisariinnerulissanersoq 
isigineqarsinnaanngilaq. Naalakkersuisut illoqarfinni tamani 
aningaaserivittaqanngitsoq ilisimavaat, innuttaasullu aningaaseriveqanngitsuni 
najugallit telefoni, mail aamma allakk.at aqqutigalugit banki attavigisariaqarlugu. 
Attaviginneriaatsilli taakku innuttaasut bankiminnik attaviginninniaraangata 
atorneq areerput. 

Apeqqut 11: 
Soraarnerussutisiaqalernissamut aaqqissuussinermut peqataasussaatitaanermit 
manna tikillugu misilittakkat pisariaqartumillu naleqqussaanerit aallaavigalugit 
aaqqissuussineq innuttaasunut allanik ajornartorsiortitsinani 
ingerlaqqissinnaasutut Naalakkersuisunit nalilerneqarnersoq 
paasissutissiissutigineqassasoq ataatsimiititaliamit kissaatigineqarpoq. 

Akissuteqaat: 
Apeqquteqaat 9-mut akissuteqaatit innersuussutigineqarput, tassa 
Naalakk.ersuisut paasisimasaqarfigimmassuk, maannakk.umut isumalluutit 
aamma maannakkumut soraarnerussutisiaqalernissamut aaqqissuussat 
misilittakkanit ilikkakkat akisussaassusilimmik ingerlanneqaannarsinnaanerat. 
Naalakkersuisut kisianni neriorsuisinnaanngillat, inatsimmik taasumannga -
imaluunniit Inatsisartut Inatsisaannik tamanik allanik ingerlatsinermi -
suliaqarnermi kukkusurnik suliaqarneq pinngitsoorsinnaanngitsoq imaluunniit 
pisortaqarfiit innuttaasullu akomanni paatsooqatigiinnerit pisinnaasut. 

Apeqqut 12: 
Akissarsianut piumasaqaatit maanna qaffatsinneqalaarput. Suna tunngavigalugu 
taakku qaffanneqarpat - aammalu kisitsisit taakku anguniarlugit missingersuutit 
piviusuunngitsut sananeqarpat? Kalaallit Nunaanni piffinni innuttaasul 
katitigaanerat assigiinngisitaartorujussuuvoq. Kisitsisit taakku tamanut 
tunngasunngortinneqartut piffinni assigiinngitsuni ilaqutariinnut 

nalinginnaasunut assigiinngitsorujussuarnillu inuussutissarsiuteqarsinnaasunut 
qanoq sunniuteqarnerat naatsorsuusiarineqarsimava? 

Akissuteqaat: 
Isertitaqaatinut killiliussat nutaat il. il. Aningaasaqarnermut inatsimmi 2022-mut 
isumaqatiginninniamerni politikkikkut akuerineqarput. Allannguutit 
allatanngorlugit oqaaseqaatitut Aningaasaqarnermut Inatsimmi 2022-mut 
ilanngunneqarput aamma maannakkut naggataarutaasumik inatsisissamut 
ilanngunneqarlutik. 

Maannakkumut Akileraartarnermut aqutsisoqarfimmut Inatsisartut Inatsisaat 
atuuttoq malillugu soraamerussutisiaqalemissamut akiligassat akilernissaannut 
amigaataasut akiligassiissutigineqarsinnaapput, assigiinngissut akiliinissamut 
pisussaaffik aamma tassunga ukiumut atuuttumut 
soraarnerussutisiaqalernissamut aaqqissuussamut akiligassat assigiinngissutaat 
2000 kr.-nit anneruppata. Killiliussaq tamanna maannakkut 4000 kr.-nut 
qaffanneqarpoq. Taamaalilluni qulakkeemeqarluni inuit 
soraamerussutisiaqalemissamut pisussaaffiit annikitsumik eqqortitsinngitsut 
akileraartarnermut allagartamik qaffaassutilimmik ilanngaammik 
procentulimmik tigusinnginnissaat. 

Assinganik ise11itaqarnermut killigititaq ileqqaarinermut pisussaaffiup 
atuutsilernerani qaffanneqarpoq, taamaalilluni ileqqaarinermut pisussaaffik 
inummut narlusuumik titarnilirnrnik O procent-irniit piffissaanerani inummut 
ileqqaarisumut naligitinneqarturnut, ileqqaarinermut tunngavik 125.000 kr.-nik 
naleqarpat, piffissaanerani ileqqaarinerrnut nalinut atuuttunut 100 procentimut, 
ileqqaarinninnerrnut nalit 175.000 kr.-uppata imaluunniit sinnerpatigit. 

Naatsorsukkanik suliaqartoqarsirnanngilaq, soraarnerussutisiaqalernissarnut 
aaqqissuussat inatsisaannik sunniutinik nunap immikkoortortaani sumiiffinni 
iluaqutaasunik ersersitsisunik. Taamaattunik naatsorsukkanik suliaqarneq 
annertuumik ajornak.usoorsinnaavoq, sumiiffinni allani inuulluarnissarnut 
pissutsit assigiinngissusaannik ilaqassappata, assersuutigalugu ilaallutik 
najugaqarnerrnut aningaasartuutit assigiinngissusaat, minarnit 
isumalluutaasinnaasunut periarfissat, angallannerrnut aningaasartuutit il. il. 
Naatsorsuutit taamaattut pisariaqartitsipput annertuumik annikitsukkaanik 
innuttaasut aningaasaqarnikkut pissusaannik ilisimasaqarnissaq, pisortaqarfiit 
piginngisaannik. N aatsorsuutit sarnmisaqarfinnut arnerlasuunut tunngavi usutut 
kissaatiginarsinnaapput, soorlu ass. pisortatigoortumik ikiorsiineq pillugu 
inatsirnmut, soraarnerussutisiaqalersinnaanermut siusinaartumillu 
suliunnaarnersiuteqalernernut, tunisinerrni isertitaqaatinut il. il., kisianni 
N amminersorlutik Oqartussat pisinnaassuseqqortussuseq anngilat taamaatturnik 
suliaqarnissap ingerlannissaarmt. 

Apeqqut 13: 
Soraarnerussutisiaqalernissamut aaqqissuussinermut peqataasussaatitaanerup 
atorunnaarsinneqarsinnaanera qanoq akeqassanersoq paasissutissiissutigine­
qassasoq ataatsimiititaliamit kissaatigineqarpoq. 

Akissuteqaat: 
Naalakkersuisut apeqqummut tassunga isummersoreersimapput UKA2022-mi 
akissuteqaatinut allattukkani "Inatsisartut aalajangigassaattut siunnersuutit, 
Naalakkersuisut kingusinnerpaamik UKA2023-mi pisussaaffilerneqartut 
Inatsisartut lnatsisaat nr. 21, 28. novembar 2016-imeersumik 
soraarnerussutisiaqalernissamut aaqqissuussat pillugit atorunnaarsitsinissamut 
siunnersuusioqqussut" ak.uerinnginneratigut. Taamaammat inussiamersumik 
akissuteqaatitut allattorsimasut innersuussissutigineqarput. 

Inatsisip atorunnaarsinneqamissaanut kingunissanik annertunerusumik 
naatsorsuineq ilaatigut utoqqalinersiutinittussat amerlassusaannik 
piso1taqarfinnut isumaginninnernit aggersut aningaasartuutinik 
ilanngussisussaasariaqassaaq. Naatsorsuinerit annertuupilussuit 
eqqartomeqarput, taakku piffissap sivikitsup ingerlanerani 
ingerlanneqarsinnaanngillat, akissuteqaammik suliareqquneqartumi. 

Apeqqut 14: 
Soraarnerussutisiaqalernissamut aaqqissuussinermul peqataasussaatitaaneq 
atuutsinnagu soraarnerussutisiaqarnermik pitsanngorsaaneq aningaasanut 
inatsit aqqutigalugu qanoq aningaasalersorneqarsinnaagaluarnersoq 
paasissutissiissutigineqassasoq ataatsimiititaliamit kissaatigineqa,poq.? 

Akissuteqaat: 
Oqaaseq "inunnut soraarnerussusiat" nalinginnaasumik Qallunaat nunaanni 
pisortanit aningaasaliinikkut utoqqalinersianut atomeqartarpoq. Kalaallit 
Nunaanni oqaaseq "utoqqalinersiat" pillugit maani nunami aaqqissuussaq 
atorneqartarluni. 

Apeqquteqaat annikitsumik ersernerluppoq, kisianni Naalakkersuisut 
pitsaanerpaamik akiniarsarissavaat. Akileraartarneq atugarissaarnerlu pillugit 
Isumalioqatigiissitamit kiisalu Aningaasaqarnermut Siunnersuisoqatigiinnit 
siornatigut nalilersorsimavaa naatsorsuutit, inuiaqatigiit agguataarnerisa 
allaatigisaanerisa allannguutaasa kingunerinit ataatsimut katillugit 
anirtgaasartuutit 1 mia. kr.-hik annertussuseqassasut, ailannguutit tamakkiisumik 
pisortaqarfinnut missingersuutaat atuussimalerpata. Naatsorsuutit taakku 
suliarinerini ilanngunneqarsimanngillat utoqqalinersiat saniatigut immaqa 
aamma qaffassinnaaneri. Naatsorsuutit I mia. kr.-usut pingaarnertut assinganik 
utoqqalinersianut kiisalu peqqinnissaqarfinnut utoqqamillu isumassuinemut 
aningaasartuutit qaffannissaannik ilaqarput. Tunngaviusumik Inatsisartut 
soorunami toqqarsinnaavaat aningaasaliissutit taamak annertutigisut 
pingaarnersiorneqamissaat ukiunut aggersunut utoqqalinersiutit 
qaffannissaannut. Qularnanngilarli tamanna annertuumik suliassaassasoq, 
pisortaqarfinnit arlalinnit allanit sullissinernik annertuumik ilanngaassinernik 
kinguneqartussaq, ataatsikkut akileraartarneq akitsuusiinerlu annertuumik 
qaffaaffigineqarnissaa akuerineqanngippat. Ullumikkut unammillernareerpoq 
Aningaasaqamermut Inatsisip naligiissinnissaa, aamma suliap ingerlannissaanut 
pingaamersiuineq taamak annertutigisoq periarfissaanngitsutut 
isikkoqarsinnaavoq. 

Innuttaasunut annertuumik aningaasaqamikkut pissutsinut ataatsikkut 
toqqiilliortitsinernik kinguneqassaaq, utoqqalinersiutinut aaqqissuussat 
akileraartamikkut taamaallaat tunngavilerneqassappata. Pisortaqarfiit 
aningaasartuutaannik qaffaanissamut takorluuineq siunissami politikkerinut 
utoqqalinersiutinik tunisinissamut maannakkut politikkerisut 
pingaarnersiuinerisut qulakkeemeqarsinnaanngilaq. Namminersorluni 
suliunnaarnersiuteqamissamut ileqqaarineq taamaalilluni siunissami 
suliunnaarsimasunut annerusumik aningaasaqarnikkut namminersornermik 
aamma naligiinnerunermik qulakkeerinneq ataassaaq. 

Apeqq11t 15: 
Kalaallit Nunaanni innuttaasut qanoq amer/atigisut 
soraarnerussutisiaqalernissamut ileqqaarneq ajornersut 
paasissutissiissutigineqassasoq ataatsimiitita/iamit kissaatigineqarpoq. 

Akissuteqaat: 
Naalakkersuisut inussiarnersumik ataatsimiititaliamut siusinnerusukkut 24. 
oktobar 2022-mi allattukkat innersuussutigissavai. Allattukkani ersipput, 
missingersuutigineqartut inuit 18-t 65-illu akornanni ukiullit 
suliiunnaarnersiuteqamissamut ileqqaarinermut akiliuteqarsimanngitsut 3600-
juunissaat. 

Ataatsimiisitaliamit apeqquteqaammut akissuteqaateqarfissamut piffissaliussap 
iluani nalilersuinermut akissuteqaateqarnissaq periarfissaanngitsoq, Kalaallit 
Nunaanni innuttaasut sulisinnaasut ileqqaarinninnissamut pisussaaffillit qah.oq 
amerlatigisut, suli suliunnaamersiuteqalernissamut aaqqissuussamut 
peqataanngimmata. Naatsorsuutigineqarpoq eqimattakkaat annikitsut 
eqqartorneqartut, innuttaasut annikinnerpaamik killigititaq ataallugu 
isertitaqaatilliut, taakku aningaasarsiaqarnermut isumaqatigiissuutit malillugit 
atorfeqarnikuusimassanngitsut aamma inuusuttut, ileqqaarinissamut 
pisussaaffiligaaqqammersunik ilaqartut. 

Apeqqut 16: 
Soraarnerussutisiaqalernissamut aningaasat aningaaserivinnut 
aki/iutigineqartut Kalaallit Nunaanni aningaasa/iissutitut atorneqarsinnaanersut 
paasissutissiissutigineqassasoq ataatsimiitita/iamit kissaatigineqarpoq. 

Akissuteqaat: 
Ersemerlulaarpoq anigaaseriviit suut pineqamersut, kisianni 
naatsorsuutigineqarpoq, suliunnaarnersiuteqamissamut kasrsit imaluunniit bankit 
il. il., innuttaasut sinnerlugit suliunnaamersiuteqarnissamut ileqqaariviit 
aqunneqartut. 

Suliunnaarnersiuteqarnissamut ileqqaarinermut piumasaqaatit nalinginnaasut 
atuupput, ilaatigut akerleriissinnaasut. Taamaammat pingaaruteqarpoq 
aningaasaliissutinit iluanaarutit pitsaanerpaajunissaat. Kisianni taakkut saniatigut 
pingaaruteqarpoq qaffasissumik isumannaallisassallugu ileqqaakkanit pigisat 
annaaneqannginnissaat. Tamanna piviusumik isumaqarpoq 
suliunnaarnersiassanit aningaasaatit aqunneqarnerat siammasissumik 

nalorninaallisarneqassasut, taamaalillutik aningaasaliissutit sumiiffimmi 
ataasiinnarmiinnginniassamrnata imaluunniit ataatsimik pappilissatut nalilittut. 

Suliunnaamersiutinut suliffeqarfiit ataasiakkaat naliutitik aningaasaliiffinnut 
inissinniartarpaat, piumasaqaatit taakku akornanni naligiissinniarneqarlutik. 
Nalingim1aasumik aktiet aamma obligationit kiisalu soorlu sanaartukkarmt 
piviusunut nalillit naligiissinniartarpaat. 
Innuttaasut suliunnaamersiutissatut ileqqaagaat siammasissumik 
annertussusilinnut aningaasaateqarfinnut, suliunnaarnersiuteqarfinnut il. il. 
inissittarpaat, soorlu SISA-mut, PFA-mut P+-imut, Lærernes Pension-imut, 
Grønlandsbanken-ip Qimatut-pension-imut, AkademikarPension-imut il. il. 
Naalakkersuisut pissutsinut tarnanut nutaanik ilisimasaqanngilaq, aamma 
taamaammat ilisimatitsissutigisinnaanngilaa suliunnaarnersiutinut karsimi 
uninngasuutitat ileqqaarinernit aningaasaliissutaasinnaasut imaluunniit maani 
nunarni aningaasaliissutaasinnaasut qanoq annertutiginerinik. Taakku saniatigut 
ingerlaavartumik aningaasaliissutit assersuutigalugu assigiinngitsuni nalillit 
aamma pappilissat nalillit uussortarpaat, taamaalillutik piviusumik 
suliunnaarnersiutinut ileqqaarinerit piffissap ingerlanerani allanngorartarput. 

Iluanaarutinut sillimanissaq pillugu piumasaqaatit aamma nalorninarturnik 
siammaassinerup pinerit tarnaasa piumasaqaatigaa, inuiaqatigiit ilaasa 
suliunnaarnersiuteqarnissamut ileqqaagaat nurtap avannaanut 
inissinneqartariaqartut. Kalaallit Nunaanut imrnikkuullarissuunngilaq. 
Assersuutigalugu Norskit suliunnaarnersiuteqarnermut aningaasaateqarfia 
(siusinnerusukkut uuliarnut aningaasaateqarfik) 12.000 milliard nkr.-nit 
aningaasaatit amerlanerit nunanut allanut 65-t sinnerlugit amerlatigisunut 
agguataarneqarsimapput suliffeqarfinnut 9000-inik amerlanerusunut. Tassunga 
pingaarutilittut anguniagaavoq, pigisanik aningaasaliissutit Norgemi 
inissisimannginnerat (Najoqqutassiaq: https ://www.nbim.no/en/the­
fund/investments/#/) Tamanna aningaasaliissutit siaruartinnissaannut 
kissaateqarnermut attuumassuteqarpoq aarnma taamaalilluni 
avaqqunneqassalluni Norskit immikkut ajornartooratarsinnaanerat siunissami 
utoqqarnut artornamiginnerunissaa. Anguniakkamut tassungattaa:q atuuppoq 
maani nunami ileqqaarinissarnut. Illuinnarsortumik Kalaallit Nunaanni 
suliunnaarnersiutissanik ass. nunap iluani aalisakkerivinnut taamaammat 
inissiinissaq suliunnaarnersiutissanit ileqqaakkanit pigisat 
annaasaqaateqamermik kinguneqarsinnaapput assersuutigalugu erngertumik 
uumassusillit allannguutaannut atatillugu, soorlu taamani saarulliit ukiut ikitsut 
ingerlanerini tammarmata. 

Soorunami allannguutaanngilaq, Naalakkersuisut suliunnaarnersiutinik pigisanit 
assinganik allanik maani nunami aningaasaliinissaq kissaatigimmassuk. 

Soraarnerussutisiaqalernissamut aaqqissuussaq pillugu inatsimmi 
piumasaqaataavoq, soraarnerussutisialeriviit karsianni, aningaasaateqarfinni il. il. 
taamaallaat ileqqaarinnittoqarsinnaasoq, tamanna aningaasateqarfiit pillugit 
inatsisaanni ilaasoq. Tamanna isumaqarpoq soraarnerussutisiaqalernissamut 
imaluunniit imrninut sillimmasiiffissanut aaqqissuussanut akiliineq 

pisinnaanngitsoq, nunani pilersitsiffiusirnasuni, sillimmasiisarfiit pillugit inatsit 
atuutinngippat imaluunnit Aningaasaateqarnermut nakkutilliisoqarfik 
pisinnaatitaanngi ppat nal unaarutigissallugu sillimrnasiisarfinnik ingerlatsinermut 
akuersissut. Inatsimrnut tamaturnunnga piumasaqaatip siunertaraa innuttaasut 
illersussallugit nalorninartunut imaluunniit allaat uukapaatitsiniartartunut aamma 
qulakkiissallugut pitsaasumik pigisanik ingerlatsinermut nakkutilliineq. Inatsit 
taakku saniatigut navianaataasinnaasunik ki!li!iisuuvoq aamma aningaasaliinerit 
siammarternerinut. Naalagaaffimmit inatsisaasut eqqartorneqarput, 
N aalakkersuisut allanngortiinnarsinnaanngisaat. 

SISA ukioq 2021-mut ukiumut nalunaarutimini ilisimatitsissutigaa tulliuttumi 
soraarnerussutisiaqalemissarnut maani nunarni aningaasaliiffini (qupperneq 5): 

"Kalaallit Nu11aanni miingaasaliineq 
Kalaallit Nunaanni soraarnerussutisiaqalernissamut ani 
ngaasaateqarfittut kisiartaasutut ilaasortat taamatullu SISA-p 
nammineq soqutigisaraa nunami maani ineriartornerup 
tapersersornissaa. SISA taamaaliorpoq Kalaallit Nunaanni 
inuussutissarsiortunut iluanaaruteqarnissamut atugassarititaasut 
tunnga vigalugit aningaasaliisarluni. Aningaasaliissuteqarnerni 
taakkunani su/i qitiutinneqassaaq iluanaarutit aamma 
nalorninartoorfiusinnaasut akornanni eqqortumik 
oqimadqatigiittoqarnissaa, tdamatuttaaq SISA-mit sapinngisamik 
ujartorneqassaaq nuna tamakkerlugu 
aningaasaliissuteqartarnissaq. Taamaattorli aammattaaq 
paasivarput Kalaallit Nunaanni aningaasaliisarnerit pillugit 
politikkikkut nalornisoqartoq. Piffissaq ungasinnerusoq 
eqqarsaatigalugu aningaaliisartutut SISAmit 
pisariaqartinneqarpoq politikkikkut piffissaq ungasinnerusoq 
eqqarsaatigalugu pilersaarusiortoqarnissaa atituumik 
isumaqatigiissuteqarnikkut, naalakkersuinikkut allanngortoqaraa 
ngat allanngortussaanngitsunik. " 

Taamaattorli ukiumut nalunaarusiarni ersinngilaq, SISA qanoq annertutigisumik 
maani nunami aningaasaliisimanera imaluunnit imrnikkoortortaqarfinnut 
sorlemut. 

Soraarnerussutisiassatut Grønla.ndsBanken-imiittut Qimatut-pension 
aqqutigalugu ileqqaakkat pigisat iluaqutaaswnik pingasunut assigiinngitsunut 
aningaasiliiffigisinnaasunut agguarneqarsinnaapput. Aningaasaliiffigisinnaasat 
assigiinngitsut ersersippaat aningaasaliissutaasartut isorartussusaat aamma 
nalorninartorsiorsinnaassuseq. N alinginnaasumik aningaasaliiffigisinnaasalli 
nunarsuaq tamakkerlugu aktienit aamma obligationinik assigiim1gitsunik 

naligiissarneqarsimapput. Naalakkersuisut ilisimanngilaat, nalillit aammattaaq 
Kalaallit Nunaanni aktienut inissiisoqarsimanersoq tassunga atatillugu, kisianni 
naatsorsuutigineqarpoq killilimmik taamaallaat annertussuseqaratarsinnaanera. 

!nussiarnersumik inuuHuaqqusillunga 

Med venlig hilsen 

//7 a ar_c{ /( 1J;:/(/2 c.uie( kn 
Naaja H. Nathanielsen 

Aningaasaqarnermut Naligiissitaanermullu Naalakkersuisoq 

Naalakkersuisoq for Finanser og Ligestilling 
NAALAKKERSUISUT 

GOVERNMENT OF GREENLAND 

Aningaasaqarnermut Akileraartarnermullu Ataatsimiititaliaq 
Maani 

UKA 2022/109 -Apeqquteqaatinut akineqarsimanngitsunut akissuteqaat 

Naalakkersuisut ulloq 5. november 2022 apeqqutit 16-it ulloq 7. november 2022 
nallertinnagu akeqquneqartut Aningaasaqarnermut Akileraartarnermullu 
Ataatsimiititaliamit tiguaat. Paasissutissat pisariallit suli katersorneqarnissaat 
peqqutaalluni apeqquteqaatini 16-iusuni marluk piffissaritinneqartup 
qaangiutinnginnerani akineqarsinnaasimanngillat. 

Ataani tulliuttuni apeqquteqaatit sinneruttut marluk (apeqqut 6 aamma 8) 
akissuteqarfigineqarput. 

Apeqqut6 
Apeqqummut siu/ianiittumut nangissutitut ataatsimiitita/iamit paaserusunneqarpoq 
"suliassat" (maleruagassat nutaat atuutilerneranni) qassit Akileraartarnermut 
Aqutsisoqarfimmit suliarineqarsimanersut. Akissummi suussutsinut immikkoortiter/ugit 
suliassat amer/assusiat paasissutissiissutigineqassasoq kissaatigineqarpoq. 
Kiisalu innuttaasut maleruagassanik iluaquteqartussatut kissaatigisagut sinnerlugit 
aningaasat aqutsivigineqartut pillugit paasissutissat najukkanut immikkoortiterlugit 
akissuteqaammut ilanngunneqartariaqarpoq. 

Akissuteqaat: 
Apeqquteqaat ajoraluartumik ersarinngilaq, taamaammat Naalakkersuisut apeqqut 
pillugu nalornissuteqarput eqqortumik paasinerlugu. Kisianni paasinarpoq 
ataatsimiititaliap kissaatigigaa tulliuttut paasissutissiissutiginissaat: 

Inuit amerlassusaat, ukioq 2022-mi ukioq 2021-mut 
soraarnerussutisiaqalernissamut aaqqissuussinermut 
peqataasussaatitaanermik naatsorsukkanik pisimasut 

Soraarnerussutisiaqalernissamut aaqqissuussamut 39.936 
peqataasussaatitaanermik ukiullit inuit amerlassusaat katillugit 
125.000 kr.-t sinnerlugit isertitaqaatit tunngavigalugit 
soraarnerussutisiaqalernissamut aaqqissuussamut 15.222 
peqataasussaatitaanermik inuit amerlassusaat. 

Inuit amerlassusaat, soraarnerussutisiaqalernissamut ileqqaarnissamut 
akiliisinneqanngitsut, appasinnerpaaffiata 100.000 kr.-nit 125.000 kr.-nut ukioq 
2021-imi qaffanneqarnera peaautaalluni (Kommuninut agguaqatigiissillugit) 

Inuit tamarmik katillugit, Inuit amerlassusaat, Procent-
soraarnerussutisiaqaler- soraarnerussuti- inngorlugit 
nissamut aaqqissuus- siaqalern issamut akiliisussaa-
sinermut peqataasus- aaqq issuussinermut titaanermut 
saatitaanermut ilaasut akiliisussaanermut annertussutsit 

peqataasussaatitaa-
nermut ilaanngitsut 

Avannaata 7.427 384 5,2% 

Kujalleq 4.233 207 4,9% 

Qeqertalik 4.183 189 4,5% 

Qeqqata 6.315 252 4,0% 

Sermersooq 17.778 592 3,3% 

Katillugit 39.936 1.624 4,1% 

Malugeqquneqarpoq innuttaasut ilarpassui soraarnerussutisiaqalernissamut 
aaqqissuussamut peqataasussaatitaanermik malittarisassat allanngortinneqarnerisa 
kingorna soraarnerussutisiaqalernissamut aaqqissuussamut akilersuinissaminnut 
pisussaatitaarunnaartut, soraarnerussutisiaqalernissamut aaqqissuussamut suli 
akilersuisussaammata, tassami atorfeqarnerminnut atatillugu 
soraarnerussutisiaqalernissamut aaqqissuussinermut isumaqatigiissummut ilaammata. 
Tamanna soorlu SIK n,alillugu isumaqatigiissuteqartunut atuuppoq. 

Inuit amerlassusaat ukioq 2021-mi akiligassaannik annikilliliiffigineqarnikkut 
aamma taamaammat 125.000 kr.-it aamma 175.000 kr.-nit akornanni 
ileqqaarnissannut tunngavillit (Kommuninut agguaqatigiissilluqit 

Inuit amerlassusaat katillugit, Inuit amerlassusaat Procent-
soraarnerussutis iaqalern issa akiligassaminnik inngorlugit 
mut aaqqissuussamut annikilliliiffigineqar- akiligassa-
peqataasussaatitaasut tut minnik 

annikilliliivigi-
neqartut 
annertussu-
saat 

Avannaata 7.427 735 9,9% 

Kujalleq 4.233 401 9,5% 

Qeqertalik 4.183 446 10,7% 

Qeqqata 6.315 559 8,9% 

Sermersooq 17.778 1.242 7,0% 

Katillugit 39.936 3.383 8,5% 

Aningaasat aalajangersimasumut atugassat utertinneqarnerisa 
annertussusaat 

Inuit 
amerlassu-
saat 

Inuit amerlassusaat, akileraartarnermut allagartap 
qaffanneqarnerata* kinqorna tiqusaqarsimasut 2.923 

* Naalagaaffimmit kukkunernik nalunaaruteqartoqarsimavoq akilerneqanngitsunik, 
taakku kisitsisini ilaanngillat 

Ukiup 2022-p affaata siulliani Aningaasaqarnermut Akileraartarnermullu 
Ataatsimiititaliamut soraarnerussutisiaqalernissamut aaqqissuussamut 

e ataasussaatitat illu it saaffi innissutit amerlassusaat* 
Saaffiginnissutit amerlassusaata missingersorneri katillugit (e-mail , miss. 1.000 
o arasuaat, orni ullutik saaffi innittut 

* Periarfissaanngilaq saaffiginnissutit sorliit akornini, ukiut 2018-imit 2020-mut ileqqaarfiit ukiui aamma 
saaffiginnissutit apeqqusiinerillu pillugit. Aammattaaq oqarasuaatikkut ornigullunilu saaffiginninnerit 
amerlassusaasa missingersuutigaat, saaffiginnissutit taamak illut siunertaat tunngavigalugit 
nalunaarsorneqarneq ajormata. 

ApeqqutB 
Soraarnerussutisiaqalernissamut aaqqissuussinermut peqataasussaatitaanermik 
atuutilersitsinermi misilittakkat "pitsaanerpaajunngitsut" Naa/akkersuisut 
paasissutissiissutigaat. Tamanna tunngaviga/ugu atuutilersitsinerup, ineriartortitsinerup 
piviusunngortitsinerullu iluatsiffiunngitsup qanoq nukissanik atuiffiutigisimanera 
paasissutissiissutigineqassasoq ataatsimiititaliamit kissaatigineqarpoq. Apeqqummut 
tunngaviuvoq nalinginnaasumik nassuiaatini paasissutissiissutigineqarmat IT-mi 
nalunaarsuiffiup ineriartortinnerata kingusinaarluni aal/artinneqarnera, suliassamik 
naammanngitsumik ilisimasaqarneq paatsuuinerillu aammalu sulisussat naammattumik 
piginnaasallit pissarsiariniarneqarnerisa ajornakusoorsimanera. 

Akissuteqaat: 
Ataani allattuiffimmi ukioq 2017-imit 2021 ilanngullugu soraarnersiuteqalernissamut 
aaqqissuussamut peqataasussaatitaanermik ilisarititsinermut, ineriartortitsinermut, 
atortuulersitsinermut aamma aningaasartuutinut katillugit naatsorsorneqarput. 
Naatsorsuutini aalajangertoqarsimanngilaq, aningaasartuutit 
appasinnerusinnaagaluarnersut, soraarnersiuteqalernissamut aaqqissuussamut 
peqataasussaatitaanermik ilisarititsinermut, ineriartortitsinermut, atortuulersitsinermut 
ingerlatsineq pitsaanerusimagaluarpat. Taamaattorli peqqutissaqarpoq 
naatsorsuutigineqarsinnaasoq, pitsaanerusumik ingerlatsineq ineriartortitsinermut 
atortuulersitsinermullu piffissarititamik sivikinnerutitsisinnaasimagaluarnera. Tamatuma 
ataatsikkut sipaaruteqarnermik inerneqarsimassagaluarnera, aningaasaliissutit 
isumalluutillu suliamut atorneqartut sulianut allanut nuunneqarsimaneri imaluunniit 
sipaarfigineqarsimanera apeqqutaapput. 

Soraarnersiuteqalernissamut aaqqissuussamut peqataasussaatitaanermik 
ilisarititsinermut, ineriartortitsinermut, atortuulersitsinermut piffissami 2017-
imiit 2021 ilanngullugu aningaasartuutit 
lt-mik ineriartortitsineq (avataanit pilersuisoq) 3.643.766 kr. 

Soraarnersiuteqalernissamut aaqqissuussamut 9.375.000 kr. 
peqataasussaatitaanermik ingerlatsinermut ineriartortitsinermullu 
Akileraartarnermut Aqutsisoqarfiup aninQaasartuutai * 
Katillugit 13.018.766 kr. 

* uk1uni tall1mani atorfilllt pmgasut ukiumut 625.000 kr.-nik nalillit. 

lnussiarnersumik inuulluaqqusillunga 

